
§ 37 naapertorlugu apeqquteqaammut nr. 089-2023, Naalakkersuisut Tasiilap 
eqqaanut tuttunik umimmannillu nuussinissamik pilersaaruteqarnersut pillugu 
tunngasumut akissut. 

lnatsisartut suleriaasissaanni § 37-mi imm. 1 naapertorlugu apeqqutinik Naalakkersui­
sunut nassiussaqarsimavutit, Tasiilap eqqaanut tuttunik umimmannillu nuussinissamik 
Naalakkersuisut pilersaaruteqarnersut pillugu. Apeqqutitit uanga suliassaqarfigisannut 
akisassanngorti n neqarsimapput. 

Apeqqut 1) Tasiilap eqqaanut tuttunik umimmannillu nuussinissamik Naa/akkersuisut 
pilersaaruteqarpat? 

a. Taamatut pilersaaruteqartoqanngippat, periarfissat misissorusuppisigit, 
taamatullu misissuititsinissaq qanoq imaqassaneranik nassuiaassisinnaavisi? 

Akissut 1) Tasiilap eqqaanut tuttunik umimmannillu nuussinissamik maanna 
pilersaaruteqartoqarneranik Naalakkersuisut ilisimasaqanngillat. Uumasunik taamatullu 
tuttunik umimmannillu nuussinissamut pilersaarusiorneq aningaasalersuisarnerlu 
nalinginnaasumik kommuninit isumagineqartarpoq. Uumasunik nujuartanik Kalaallit 
Nunaanni sumiiffimmit ataatsimiit allamut nuussinissaq siaruartitsinissarlu Pinngortitamik 
innarlitsaa/iuneq pillugu /natsisartut inatsisaanni nr. 29-mi, 18. December 2003-meersumi 
§ 33, imm. 5, naapertorlugu Naalakkersuisunit akuerineqartussaavoq, soorluttaaq 
uumasunik nujuartanik nikeriarsinnaajunnaartitsineq, tigusineq, nuussineq kiisalu 
aqutsineq Piniarneq aal/aaniarner/u pillugit lnatsisartut inatsisaat nr. 12, 29. Oktober 
1999-imeersumi § 8, imm. 11, nr. 11, malillugu malittarisassat Naalakkersuisunit 
atuutilersinneqartut malillugit ingerlanneqassasoq. 

Akissut a. Tuttunik umimmannillu nuussinissaq pillugu periarfissanik m1s1ssum1ssaq 
nalinginnaasumik kommuninit isumagineqartarpoq, tassungalu atatillugu ilaatigut 
nunaminertani nuussinissamut eqqarsaatigineqartuni naasoqassuseq pillugu 
misissuisoqartarluni. Taassuma saniatigut uumasut nuunneqartut ataasiakkaanut 
aqutsinermut pilersaarut suliarineqartussaavoq qinnuteqaammut ilanngullugu 
nassiunneqartussaq, soorluttaaq nuussinermi nuussereernerullu kingorna 
nakkutiginninnissaq piumasaqaataasoq. Misissuinissamut nuussinermullu aningaasanik 
missingersuutit piareersimatinneqassapput. Pisortanit akuersissutit pisariaqartut taarmik 
qinnuteqarnermi uppernarsarsinnaasariaqassapput. 

